
CABHAIR DHAONNÚIL AN AONTAIS
 BEATHA DAOINE A SHÁBHÁIL TRÁTH ATÁ RIACHTANAIS 
 DHAONNÚLA AG DUL I MÉID

In 2018 beidh cabhair dhaonnúil agus cosaint de dhíth ar níos mó ná 130 milliún duine ar fud an domhain*. Is é an 
tAontas Eorpach, i gcomhar lena Bhallstáit, an deontóir is mó de cabhair dhaonnúil ar domhan. In 2017 chabhraigh 
an tAontas leis na milliúin duine in os cionn 80 tír.

An chabhair dhaonnúil a thugann an tAontas, tá sí bunaithe ar riachtanais agus tugtar go díreach í do dhaoine a bhfuil 
cabhair de dhíth orthu, beag beann ar náisiúntacht, creideamh, inscne, bunús eitneach agus dearcadh polaitiúil.

Is trínár gcomhpháirtithe daonnúla amháin, agus ní trí rialtais, a thugtar cabhair dhaonnúil an Aontais do dhaoine 
leochaileacha, comhpháirtithe ar nós gníomhaireachtaí de chuid na Náisiún Aontaithe, eagraíochtaí neamhrialtasa-
cha agus eagraíochtaí idirnáisiúnta.

Buiséad 2017 le haghaidh cabhair dhaonnúil de réir earnála

*Oifig na Náisiún Aontaithe um Chomhordú Gnóthaí Daonnúla (OCHA), Forléargas Daonnúil Domhanda 2018

Aistrithe airgid do dhaoine i ngátar

Slándáil bia, slite beatha, cothúCosaint

Eile

Sláinte

Foscadh agus lonnaíochtaí

Uisce, séarachas agus sláinteachas

Oideachas le linn éigeandálaí



  FREAGAIRT AN AONTAIS AR GHÉARCHÉIMEANNA AR FUD  
AN DOMHAIN: IDIRGHABHÁLACHA TÁBHACHTACHA

Tá 48 oifig allamuigh daonnúla ag an Aontas, ina bhfuil 150 saineolaí idirnáisiúnta ar an gcabhair dhaonnúil agus 315 ball 
foirne náisiúnta, chun gur féidir gníomhú go tapa agus freagairt ar ghéarchéimeanna a chomhordú ar fud an domhain.

Cuireann cabhair dhaonnúil an Aontais maoiniú éigeandála ar fáil le haghaidh soláthairtí riachtanacha ar nós bia, 
uisce, foscadh, cúram sláinte agus oideachais.

 
CABHAIR DHAONNÚIL AN AONTAIS SA CHÉAD BHUISÉAD EILE

Tá méadú ag teacht ar líon na ngéarchéimeanna daonnúla, leithéidí coinbhleachtaí, géarchéim dhomhanda na ndídea-
naithe agus tubaistí nádúrtha atá ag dul in olcas mar gheall ar athrú aeráide.

 
 

 

 
Ionstraim neartaithe um Chabhair Dhaonnúil: le cúnamh a chur ar fáil bunaithe ar riachtanais chun beatha 
daoine a shábháil agus a chosaint, fulaingt daoine a chosc agus a laghdú, agus cosaint a thabhairt d’ionracas agus 
do dhínit pobal atá buailte ag tubaistí nádúrtha nó géarchéimeanna de dhéantús an duine.

Cúltaca um Chabhair Éigeandála, ionstraim speisialta le freagairt do ghéarchéimeanna agus do thubaistí 
laistigh den Aontas agus lasmuigh de i gcásanna nach leor an maoiniú a chuirtear ar fáil faoi chláir thiomnaithe.

Tá sé beartaithe ag an gCoimisiún Eorpach 
méadú 30% a dhéanamh ar an mbuiséad 
fadtéarmach do Chabhair Dhaonnúil an 
Aontais

2014-2020: €8.5 billiún
(buiséad tosaigh agus maoiniú breise ón gCúltaca um Chabhair Éigeandála)

2021-2027: €11.0 billiún
(buiséad tosaigh)

